
	1.
	ՀՀ արդարադատության 

նախարարություն

30.01.2012թ. 

N 426-12
	Առաջարկություններ և դիտողություններ չունի:
	
	

	2.
	ՀՀ տարածքային կառավարման նախարարություն
09.01.2012թ. 

N 01/16/8348-11
	Առաջարկություններ և դիտողություններ չունի:
	
	

	3.


	ՀՀ արտակարգ իրավիճակների նախարարություն

22.12.2011թ.

N 9/02.2/2720-11
	1. Նախագծի 8-րդ կետում (Սնդիկ պարունակող թափոնները), նախավերջին նախադասության <<կայունացվեն>> բառից հետո ավելացնել <<ենթարկվեն դեմերկուրիզացիայի>> ձևակերպումը:

2. Նախագծի 12-րդ կետում (Թունաքիմիկատների թափոնները)` <<Այդ թափոնները պետք է խառնվեն այլ թափոնների հետ և այնուհետև այրվեն բարձր ջերմաստիճանների պայմաններում, կամ այդ թափոնների այրման համար նախատեսված հատուկ վառարաններում>> նախադասությունից հանել <<խառնվեն այլ թափոնների հետ և այնուհետև>> ձևակերպումը, քանի որ համատեղ այրման հետևանքով բացառված չի այրման արդյունքում առաջացող ծխագազերի միջև քիմիական փոխազդեցության հետևանքով վտանգավոր նյութերի առաջացումը և արտանետումը:

3. Նախագծում նախատեսել կոնտեյներներում և տակառներում տեղադրված թափոնների թաղման վայրերի քարտեզագրում` նշելով թաղված կոնտեյներների և տակառների տեղադրման վայրերը, նյութի քանակը, տեսակը և քիմիական բաղադրությունը: Վերոհիշյալ նշումները կատարել նաև կոնտեյներների և տակառների վրա:
	Առաջարկն ընդունելի է, սակայն նշված կետը ՀՀ առողջապահության նախարարության առաջարկությունների հիման վրա հանվել է:

Առաջարկն ընդունելի է, սակայն նշված կետը ՀՀ առողջապահության նախարարության առաջարկությունների հիման վրա հանվել է:

Ընդունվել է:
	Ներկայացվող Ուղեցույցի 4.3 կետում կատարվել է համապատասխան լրացում:



	4.
	ՀՀ էկոնոմիկայի նախարարություն
21.12.2011թ.

N 01/11.2/7136-11
	Դիտողություններ չունի:


	
	

	5.
	ՀՀ առողջապահության նախարարություն

30.03.2012թ.

N ՀՔ/04/2599-12
	Հավելված 1-ով ներկայացված ուղեցույցի նախագծում ներկայացվող թափոնների համատեղ տեղադրման միջոցով վտանգավոր նյութերի վնասազերծման առաջարկվող մեթոդաբանությունը շրջակա միջավայրի աղտոտման կանխարգելման տեսանկյունից ունի սկզբունքային նշանակություն, ուստի հիմնավորման մեջ անհրաժեշտ է հստակ ներկայացնել թե՝ որ «միջազգային լավագույն փորձի», «Եվրոպական հանձնաժողովի որոշումների շրջանակներում ընդունված մի շարք ընթացակարգերի պահանջների և սկզբունքների» վրա է այն հիմնված:

Հավելված 1-ով տրվող մեթոդաբանությունը հակասում է Հավելված 2-ին, որտեղ ցիանական միացությունները, տոքսիկ մետաղների թափոնները /մկնդեղ, քրոմ և այլն/ առաջարկվում է թաղման նպատակով տեղադրել «հատուկ քարտերում», այլ ոչ թե կենցաղային թափոնների աղբավայրում: 

Հավելված 1-ով առաջարկվող թափոնների համատեղ տեղադրման համար նախատեսված աղբավայրերի կառավարման նպատակով մոնիթորինգի պահանջները անորոշ են՝ պահանջվում է թորանի կանոնավոր մոնիթորինգ, սակայն իրականացնելու համար չի բերվում վերահսկման ենթակա /մանրէաբանական, սանիտարաքիմիական և այլն/ ցուցանիշները, դրանց չափանիշները /ՍԹԿ/՝ որպեսզի մոնիտորինգը հստակ տեղեկատվություն տա իրավիճակի վերաբերյալ և իրավիճակը վերահսկելի լինի:  Նշվում է «մանրէաբանական ակտիվության մոնիթորինգի և այդ թափոնների տեղադրման հետևանքով առաջացող ազդեցությունների գնահատման» մասին, սակայն ինչ ցուցանիշներով և որոնք են անվտանգության սահմանային թույլատրելի նորմերը պարզ չէ: Նշվում է, որ «մոնիթորինգի պետք է ենթարկվեն հետևյալ ցուցանիշները. 1) թորանը, 2) թափոնների զանգվածի ջերմաստիճանը և ջրի մակարդակը, 3) ստորգետնյա ջրերի որակը, 4) արտահոսող կեղտաջրերի որակը, 5) մթնոլորտային արտանետումները (փոշի և վտանգավոր բաղադրիչները, օրինակ, ասբեստը)», սակայն նշվածներից ոչ մեկը ցուցանիշ չի հանդիսանում: 

Ուղեցույցի համապատասխան կետերում նկարագրվող թափոնների համատեղ տեղադրման գործընթացները, տեղադրման համար դրանց սահմանային թույլատրելի քանակի նորմերը ևս հստակ չեն, դրա հետ կապված տեքստում առկա են մի շարք անորոշ արտահայտություններով պահանջներ՝ թափոնների կոնցենտրացիաների, բեռնաթափման չափերի, պարունակության, քանակների, աղբավայրի կլանիչ, ալկալահանման ունակության, սորբման կամ դեսորբման և նստեցման կարողությունների վերաբերյալ, հստակ չափանիշները և նորմերը բացակայում են, ինչի մասին ՀՀ առղջապահության նախարարության կողմից տրվել են համապատասխան դիտողություններ և առաջարկություններ: 

23-րդ և 24-րդ կետերը միմյանց հակասում են՝ քանի որ 23-րդ կետի 4)-րդ ենթակետով  ծանր մետաղները ներկայացվում են որպես համատեղ տեղադրման համար ոչ նպատակահարմար թափոններ, իսկ 24-րդ կետում որպես համատեղ տեղադրման համար առաջարկվող թափոնների տեսակներ առաջարկվում է մոխիրները, աղտոտված հողերը, արդյունաբերական կեղտաջրերի մաքրման արդյունքում առաջացող տիղմերը, կենսական (այդ թվում նաև կեղտաջրերի) մաքրման արդյունքում առաջացող տիղմերը, թափոնների կարծրացման արդյունքում առաջացող նյութերը, այն դեպքում, որ դրանք կարող են պարունակել ծանր մետաղներ: Ավելին՝ 6–րդ գլխում /Ծանր մետաղներ պարունակող թափոնները/ նշվում է՝ որ հիդրօքսիդ տիղմերը, մոխիրները, խարամները, մետաղների մշակման թափոնները, ներկանյութերի թափոնները ծանր մետաղներ պարունակող թափոններ են:

Ելնելով նշվածից, կարելի է եզրակացնել, որ վտանգավոր թափոնների համատեղ տեղադրման և մոնիտորինգի մեթոդաբանությունը շարադրված է ոչ հստակ, ազատ ոճով, դրույթների մի մասն էլ հակասում է ՀՀ սանիտարական օրենսդրության պահանջներին, ըստ որի կենցաղային աղբավայրերում չեն կարող տեղադրվել I և II դասի վտանգավորության թափոններ: 

Շրջակա միջավայրի աղտոտումը և դրանով պայմանավորված հնարավոր բացասական ազդեցությունը բնակչության առողջության վրա կանխելու նպատակով առաջարկվում է վտանգավոր թափոնների համատեղ տեղադրման և մոնիտորինգի մեթոդաբանությունը հստակեցնել կամ նշված դրույթները հանել մեթոդական ուղեցույցի տեքստից: 


	Ուղեցույցի  մշակման նպատակով ուսումնասիրվել են “Թափոնների մասին” շրջանակային դիրեկտիվը (2008/98/EC), “Աղբավայրերում թափոնների տեղադրման մասին” դիրեկտիվը (99/31/EC), “Աղբավայրերում թափոնների ընդունման չափանիշների և ընթացակարգերի մասին” Խորհրդի որոշումը (2003/33/EC), “Աղբավայրերի նախագծման, կառուցման և գործածության պռակտիկա” թափոնների կառավարման ձեռնարկը (ՄԹ, 1995), “Աղբավայրերի և դրանց  նախագծման ձեռնարկը” (Իռլանդիայի շրջակա միջավայրի պահպանության գործակալություն, 2000), “Աղբավայրերի, դրանց պռակտիկ գործածության  ձեռնարկը” (Իռլանդիայի շրջակա միջավայրի պահպանության գործակալություն, 1997): 

Հավելված 1-ով տրվող մեթոդաբանությունը չի հակասում Հավելված 2-ին, քանի որ <<քարտ է>> կոչվում աղբավայրի աշխատանքային տեղամասը /տես ՀՀ քաղաքաշինության նախարարի 2009 թվականի դեկտեմբերի 29-ի N 321-Ա հրամանով գործողության մեջ դրված «Աղբավայրերի նախագծման և շահագործման ձեռնարկի» 63-րդ կետ/:

Հաշվի առնելով, որ նախագիծը չի կրում նորմատիվ բնույթ, ուստի ուղեցույցում  ամրագրվել է <<Թափոնների մասին>> ՀՀ օրենքից բխող՝ աղբավայրերում բնապահպանական մոնիթորինգ իրականացնելու անհրաժեշտությունը:
Ընդունվել է:
Տվյալ  փաստաթուղթը՝ հանդիսանալով արձանագրային որոշում, ունի խորհրդատվական բնույթ, այն պարտադիր պահանջներ չի սահմանում և չի հակասում  ՀՀ սանիտարական օրենսդրության պահանջներին, որոնք սահմանված են միայն <<կենցաղային աղբավայրերի>> կամ պոլիգոնների համար, որոնք ընդհանրապես բացակայում են Հայաստանի Հանրապետությունում: 

Ներկայացված նախագիծը կիրառելի է այն աղբավայրերի համար, որտեղ ներկայումս համատեղ տեղադրվում են կենցաղային և արտադրական թափոնները: Տեղին է նշել, որ չտեսակավորված աղբը նույնպես հանդիսանում է վտանգավոր թափոն /վտանգավորության IV դաս/՝ համաձայն ՀՀ բնապահպանության նախարարի 2006 թվականի հոկտեմբերի  26-ի N342-Ն և 2006 թվականի դեկտեմբերի 25-ի  N 430-Ն հրամաններով հաստատված <<Հայաստանի Հանրապետության տարածքում գոյացող արտադրության և սպառման  թափոնների ցանկի>> ու <<Ըստ վտանգավորության դասակարգված թափոնների ցանկի>>:
	Ուղեցույցը լրամշակվել և խմբագրվել  է, իսկ 4-14-րդ բաժինները հանվել են:


	6.
	ՀՀ քաղաքաշինության նախարարություն
24.01.2012թ.

N 01/13.2/240-12
	Առաջարկում է որոշման նախագծի հավելված 1-ում`
1) «2. Թափոնների տեղադրման մեթոդները» բաժնի առաջին պարբերությունում «չպետք է գերազանցի 2.5 մ» բառերը փոխարինել «չպետք է գերազանցի 2.0 մ» բառերով` համաձայն ՀՀ քաղաքաշինության նախարարի 2009 թվականի դեկտեմբերի 29-ի N 321-Ա հրամանով գործողության մեջ դրված «Աղբավայրերի նախագծում և շահագործում» ձեռնարկի 64-րդ կետի, 
2) կոշտ կենցաղային թափոնների պոլիգոններում (աղբավայրերում) արտադրության և սպառման թափոնների համատեղ տեղադրման գործընթացների վերահսկողությունն ապահովելու նպատակով ներառել դրույթներ այդ գործընթացներում ներգրավված սուբյեկտների գործառույթների և սահմանվող պահանջների վերաբերյալ,

3) ներառել հղումներ բնագավառը կարգավորող համապատասխան նորմատիվատեխնիկական և իրավական ակտերի, այդ թվում ՀՀ քաղաքաշինության նախարարի 2009 թվականի դեկտեմբերի 29-ի N 321-Ա հրամանով գործողության մեջ դրված «Աղբավայրերի նախագծում և շահագործում» ձեռնարկի մասին:
	Ընդունվել է:

Նշված ուղեցույցի նպատակն է առաջարկել խորհրդատվական բնույթ կրող` արդյունաբերական որոշ թափոնների և կենցաղային կոշտ թափոնների համատեղ տեղադրման լավագույն գործնական և բնապահպանական տեսակետից անվտանգ պայմաններ, ինչից ելնելով՝  նախագծում  պարտադիր պահանջներ չեն սահմանվել:

Ընդունվել է:


	Նշված բաժնում կատարվել է համապատասխան փոփոխություն:

Նախագծի 2-րդ հավելվածում հղում է տրվել ՀՀ քաղաքաշինության նախարարի 2009 թվականի դեկտեմբերի 29-ի N 321-Ա հրամանով գործողության մեջ դրված ««Աղբավայրերի նախագծման և շահագործման ձեռնարկի» վրա:

